
ТАҚРИЗ

ба автореферати диссертатсияи Абдусаломов Фарҳод Абдуҷаборович дар 
мавзуи “Идоракунии стратегии рушди корхонаҳои комплекси 
агросаноатй (дар мисоли Ҷумҳурии Тоҷикистон)” барои дарёфти 
дараҷаи илмии доктори (Phd) аз рӯйи ихтисоси 6D050700 - Менеҷмент 
(илмҳои иқтисодй).

Соҳаи кишоварзии Ҷумҳурии Тоҷикистон, новобаста аз он, ки зиёда аз 
сӣ сол боз дар шароити иқтисоди бозорӣ фаъолият мекунад, то ҳол ба 
ислоҳоту навсозиҳо эҳтиёҷ дорад. Бо вуҷуди гузаштани солҳои зиёд аз оғози 
ислоҳоти иқтисодӣ ва гузариш ба муносибатҳои бозорӣ, корхонаҳои 
комплекси агросаноатй ҳанӯз ба такмили механизмҳои идоракунӣ, 
истифодаи самараноки захираҳо ва ҷорӣ намудани усулҳои муосири 
идоракунй ниёз доранд.

Дар шароити имрӯза тағйирёбии муҳити иқтисодӣ, афзоиши рақобат, 
тағйирёбии талаботи бозор, таъсири омилҳои табий ва иқлимӣ, маҳдудияти 
захираҳои молиявӣ, зарурати ҷорӣ намудани технологияҳои муосир ва 
баланд бардоштани рақобатпазирии маҳсулоти агросаноатй аз корхонаҳо 
қабули қарорҳои асосноки стратегиро талаб менамояд. Дар чунин шароит 
идоракунии стратегӣ ҳамчун воситаи муҳими муайян намудани самтҳои 
афзалиятноки рушди корхонаҳо, истифодаи оқилонаи иқтидорҳои истеҳсолӣ 
ва таъмини самаранокии фаъолияти онхо аҳаммияти махсус пайдо мекунад.

Таҳқиқоти илмии Абдусаломов Фарҳод Абдуҷаборович ба масъалаи 
идоракунии стратегии рушди корхонаҳои комплекси агросаноатии Ҷумҳурии 
Тоҷикистон равона гардида, ба яке аз масъалаҳои муҳимми иқтисодиёти 
муосир бахшида шудааст. Аҳаммияти мавзуи таҳқиқот дар он ифода меёбад, 
ки рушди устувори корхонаҳои комплекси агросаноатй бевосита ба сифати 
идоракунй, дуруст муайян намудани ҳадафҳои стратега, истифодаи 
самараноки захираҳо, ҷалби сармоягузорӣ, рушди фаъолияти инноватсионӣ 
ва мутобиқшавии корхонаҳо ба тағйирёбии муҳити бозорй вобаста мебошад.

Кори диссертатсионии Абдусаломов Фарҳод Абдуҷаборович кори 
анҷомдода1пудаи илмию тахассусй буда, дорой навгониҳои илмй ва 
натиҷаҳои эътимоднок мебошад. Навгонии таҳқиқот дар такмили асосҳои 
назариявию мелодии идоракунии стратегии рушди корхонаҳои комплексы 
агросаноатӣ, муайян намудани омилҳои ба рушди онҳо таъсиррасон ва 
таҳияи пешниҳодҳои илмй-амалй оид ба такмили механизмы идоракунии 
стратега ифода меёбад.

Муаллиф дар таҳқиқоти худ ба масъалаҳои муайян намудани самтҳои 
афзалиятноки рушди корхонаҳои комплексы агросаноатй, баланд бардоштани 
самаранокии фаъолияти онҳо, истифодаи иқтидори истеҳсолӣ, рушди 
фаъолияти инноватсионӣ, ҷалби сармоягузорй ва татбиқи технологияҳои 
муосир таваҷҷуҳи махсус зоҳир намудааст. Ҳамзамон, зарурати такмили 
банақшагирии стратега ва ташаккули механизмҳои самараноки татбиқи 
стратегияҳои рушди корхонаҳо асоснок карда шудааст.

Шиносой бо авторефераты диссертатсионй нишон медиҳад, ки муаллиф 
бо адабиёти илмй ва таҳқиқоти олимони ватаниву хориҷй вобаста ба мавзуи 
интихобшуда шиносоии хуб дошта, масъалаҳои назариявию амалии 
идоракунии стратегиро мавриди омӯзиш қарор додааст. Муаллиф дар 
раванди таҳқиқот маълумоти оморй ва нишондиҳандаҳои фаъолияти 
корхонаҳои комплекси агросаноатиро ҷамъоварӣ, коркард ва таҳлил намуда, 
дар асоси натиҷаҳои бадастомада пешниҳодҳои дахлдори илмй ва амалй 
таҳия намудааст.

Албатта қайд кардан зарур аст, ки ягон таҳқиқоти илмй аз камбудй холи 
нест, аз ҳамин лиҳоз таҳқиқоти мазкур низ аз нигоҳи муқарриз дорой як 
қатор носаҳеҳиҳо мебошад, аз қабили:

1. Дар автореферат оварда мешавад, ки маблағгузорӣ дар соҳаи 
кишоварзии минтақаи вилояти Хатлон ҳамчун воситаи муҳимтарин ва 
механизми дастгирии давлатй арзёбй шудааст, ки ба таври васеъ асоснок 
нагардидааст.

Камбудиҳои овардашуда хусусияти тавсиявй дошта манзалати илмй ва 
амалии тадқиқотро паст намекунад.

Рисолаи илмй Дорой ҷанбаҳои назариявй ва амалии арзишманд буда, ба 
масъалаҳои такмили идоракунии стратегии рушди корхонаҳои комплекси 
агросаноатй, баланд бардоштани самаранокии фаъолияти онҳо, истифодаи 
оқилонаи захираҳо, рушди фаъолияти инноватсионй ва сармоягузорй, 
инчунин таъмини рақобатпазирии маҳсулоти агросаноатй бахшида шудааст. 
Натиҷаҳои таҳқиқот дар' интишороти илмии муаллиф инъикоси пурраи худро 
ёфтаанд.

Авторефераты диссертатсия мазмуни асосии тадқиқоти гузарондашударо 
ифода намуда, ба талаботи КОА-и назди Президенты Ҷумҳурии Тоҷикистон 
ҷавобгӯй буда, муаллифи он Абдусаломов Фарҳод Абдуҷаборович сазовори 
дарёфти дараҷаи илмии доктори (Phd) аз рӯйи ихтисоси 6D050700 - 
Менеҷмент (илмҳои иқтисодӣ) мебошад.

Муқарриз:
доктори илмҳои иқтисодӣ, муовини 
ректор оид ба таълими МДТ «Донишгоҳи 
давлатии Бохтар ба номи Носири Хусрав» амдамзода Х.А.

Имзои Ҳамдамзода Х.А. - ро тасдиқ менамоям: 
Сард ори шуъбаи кадрҳо ва корҳои махсуси 
МДТ «Донишгоҳи давлатии Бохтар 
ба номи Носири Хусрав» Исҳоқзода М.М.

Суроға: 735140, Ҷумҳурии Тоҷикистон, вилояти Хатлон, шаҳри Бохтар, кучаи 
Айнӣ, 67.
E-mail: bgu-1978@mail.ru
Сомона: www.btsu.tj
Тел.: (+992)918-73-3 6-39

